
К І Р І С П Е
 Бұл оқу құралы жоғары оқу орнына дейінгі білім беру факультетінің Ауғанстан Ислам Республикасынан келген тыңдаушыларға және парсы тілдес  студенттерге арналған. Қазақтың киелі білім ордасы – әл-Фараби атындағы Қазақ ұлттық универсиеті жоғары оқу орнына дейінгі дайындық кафедрасында Елбасымыз Н.Ә.Назарбаевтың парасатты бастамасымен 2010 жылдан бастап ауған жастары білім алуда. Әлем елдерінен Ауғанстан Ислам Республикасы гуманитарлық көмек сұрағанда, Азияның жас барысы – Тәуелсіз Қазақстан Республикасы алғашқылардың бірі болып, көмек қолын созды. Елімізге жыл сайын президенттік бағдарлама аясында таңдаған мамандығына орай білім алуға жүздеген ауған жастары келеді. Еліміздің ЖОО және арнайы орта білім орындарында оқу үшін, алдымен олар біздің университетімізде тілдік және жалпы пәндік даярлық курсын қарқынды оқыту жүйесінің бір жылдық оқу бағдарламасын меңгереді. Университетімізде  білім алып жатқан ауған, жалпы шетелдік жастарды еліміздің қазіргі қоғамдық-әлеуметтік тұрмыс-тіршілігіне бейімдеу үшін жеке тұлғаға бағытталған, бағдарланған оқу үдерісі тәрбиелік маңызы зор іс-шаралармен ұдайы тығыз байланыста жүргізіледі.     Тәуелсіз Қазақстан Республикасы мен еліміздің зайырлы келбеті туралы шетелдік азаматтардың жағымды әлеуметтік-азаматтық көзқарастарын, оң пікірін қалыптастыру үшін университетімізде басшылық пен ұстаздар ұжымы тарапынан барлық жағдай жасалуда. Олардың  теориялық білімін практика жүзінде бекіте түсу мақсатында аталмыш оқу құралының авторлары, нақты тілдік жағдаятқа арналған, тәрбиелік мәні зор оқу материалдарын сұрыптап береді. Оқу құралы қазақ тілінің ауызекі сөйлеу тілінің қарапайым  бастапқы деңгейін меңгертуді мақсат етеді. Өзгетілді ортада күнкөрістік сөйлеу тіліне өте қажетті сөздер, сөз тіркестері, жай сөйлемдер, тілдік оралымдар мен диалог үлгілері қамтылады. Оқу құралында қазақ тілінің дыбыстық жүйесін меңгертуге арналған оқу материалдарымен бірге тақырыптық тіл ұстарту сабақтары, бекіту жаттығулары мен нақты тілдік жағдаятқа арналған тапсырмалар ұсынылады. Oқу  материалдары күнделікті өмірде жиі қолданылатын қазақ-парсы тіліндегі ортақ сөздер мен сөз орамдарының басты назарда ұстай отыра ұсынады.  
    Бүгінгі тыңдаушы – ертеңгі студент, сондықтан да осы аталмыш оқу құралы оларды еліміздің жоғары оқу орындарына түсу үшін тапсыратын емтиханға дайындауға арналған. Шетелдік тыңдаушыларды өз елімізді әлеуметтік-экономикалық, саяси жағдайына бейімдеу оқу ісінде ең өзекті мәселе болып табылады. Тәлімді тәрбие өзге елдің өкілдерін отандық құндылықтарымызды дұрыс бағалап, сыйластықпен қарауға баулиды. Оқу  құралы шетелден келген білім алушыларға қазақ тілін үйретумен бірге, оларды тәуелсіз Қазақстанның, атамекенінің қазіргі саяси-экономикалық жағдайына бейімдеуді көздейді. 

ҚАЗАҚ ТІЛІ ФОНЕТИКАСЫ
ТІЛ ДЫБЫСТАРЫ ЖӘНЕ ФОНЕТИКА
        Қазақ тілінде 38 дыбыс, 40 әріп, 2 таңба бар. Дыбыстарды айтамыз, естиміз. Ал әріптерді жазамыз, көреміз.
 Әріп дегеніміз – дыбыстарды белгілеу үшін пайдаланатын шартты таңба. 

       Әріптердің белгілі бір жүйемен тәртіппен  тізілген жиынтығын әріпнама (алфавит) деп атаймыз. 

       Тіліміздегі дыбыстар дауысты және дауыссыздар болып жіктеледі. 
Дауысты дыбыстар – 12.  Э,ё әріптері тек кірме сөздерде жазылады. Ал  дауыссыз дыбыстар – 26.  В,Ф,Ц,Ч,һ әріптері мен ь,ъ таңбалары тек кірме сөздерде ғана жазылады.  Дауысты дыбыстардың (10-ы) оны жалаң (монофтонгтер) дауыстылар, ал екеуі: у мен и қосарлы (дифтонгтер) дауыстылар болып табылады.

Дауысты дыбыстардың жіктелу  реті

	Д а у ы с т ы            д ы б ы с т а р

	1-қатар

	2-қатар 

	жуан

	жіңішке



	а, о, ұ, ы (у,и)
	ә, е, ө, ү, і, э, (и,у)


Дауысты дыбыстардың жіктелу  реті
	Д а у ы с с ы з   д ы б ы с т а р



	3-қатар
	4-қатар
	5-қатар


	Үнді
	Ұяң
	Қатаң

	
	4а
	4ә
	

	л, м, н, ң, р, й, у  
	з, ж,

	б, в, г, ғ, д
	п, ф, к, қ, т, с, ш, щ, х, ц, ч, һ


Есте сақтаңыз! 
	Қазақ тілінде дауыссыз дыбыстар жуан, жіңішке болып бөлінбейді, бірақ қ,ғ  дауыссыздары тек жуан дауыстылармен, ал к,г тек жіңішке дауысты дыбыстармен тіркеседі.

